
GOUVÈNÈ CUOMO OUVÈ BIWO KOMÈS AK TOURIS NAN PÓTORKIO POU 

RANFÓSE LYEN ZILE A AVÈK ETA  NEW YORK  
 

Betty Enríquez te nome Direktè Biwo Komès ak Touris Eta New York nan Old San 
Juan, Pòtoriko; Biwo a Prezante Pwodui Taste NY ak I Love NY  

 
Gouvènè Cuomo, te rejwenn avèk Gouvènè García Padilla, kontinye angajman 

pou ranfòse relasyon ant New York ak Pòtoriko   
 
 
Gouvènè Andrew M. Cuomo jodia te rejwenn Gouvènè Alejandro García Padilla pou 
anonse gran ouvèti Biwo Komès ak Touris Eta New York nan Old San Juan, Pòtoriko. 
Biwo a ap pwomote opòtinite touris ki benefik mityèlman ak ranfòse lyen ekonomik ant 
eta ak zile a.   Biwo a enkli yon Sant Dekouvèt Eta New York, sa ki pral ofri rezidan ak 
vizitè yo yon eksperyans Eta New York, avèk yon magazen Taste NY ak I LOVE NY 
kap pwomote pwodui yo ki fèt nan New York. Anons jodia swiv yon plan daksyon 
agresiv ki te lanse nan mwa septanm pou ranfòse yon relasyon delvopman ekonomik 
benefik ant Pòtoriko ak Eta New York.  
 
Gouvènè Cuomo te deklare: “New York te toujou gen yon koneksyon spesyal avèk 
Pòtoriko– e jodia nap pran yon etap pou fè relasyon sa vin pi solid pase anvan.   Biwo 
sa se yon nouvo pòt dantre nan Empire State, kote patenarya komès ak touris ka 
devlope e moun nan Pòtoriko ka jwenn yon gou sou sa New York gen pou ofri. Sa a se 
kòmasman yon nouvo chapit enteresan nan istwa long ak pwòch eta nou an avèk 
Pòtoriko, e mwen enpasyan pou m wè l grandi nan jou kap vini yo.”  
 
Gouvènè García Padilla te deklare: “Li apwopriye anpil ke nou ouvè espas sa isit la 
jodia– paske jis mwa pase, administrasyon nou an te ouvè yon magazen nan Vil New 
York pou pwomote tout bagay Pòtoriko gen pou ofri epi ankouraje moun yo pou vizite. 
Toulède magazen yo se antrepriz gayan.  Se yon viktwa pou pwopriyetè ti biznis yo 
alafwa nan New York ak Pòtoriko, paske yo gen yon pye siplemantè nan yon mache 
komèsyal dinamik ki pare pou fè biznis. Mwen ta renmen remèsye Gouvènè Cuomo 
pou travay li nan ranfòse relasyon ki mityèlman benefik ant New York ak Pòtoriko e map 
rete tann pou sa nou pral akonpli ki prale delavan.” 

Betty Enríquez te jwenn nominasyon kòm Direktè Biwo Komès ak Touris Eta  New 
York nan Old San Juan, Pòtoriko. Madam. Enríquez ap dirije biwo sa, soti nan yon 
karyè nan maketing stratejik ak devlopman biznis nan alafwa New York ak Pòtoriko. 
Madam. Enríquez ap responsab pou kiltive patenarya statejik ant New York ak Pòtoriko 
nan fason pou avanse pwojè devlopman ekonomik ki benefik mityèlman epi ankouraje 
komès nan fwontyè. Nan wòl sa, Madam. Enríquez ap devlope relasyon avèk antite 
gouvènman, biznis ak gwoup defans, ansanm avèk òganizayson kominotè toupatou 
nan Pòtoriko pou devlope enèji, wo teknoloji, agrikilti ak endistri touris. Twa anplwaye 
adisyonèl aplentan ap rejwenn Madam. Enríquez nan nouvo biwo a.  
 
Nouvo Biwo ak sant Dekouvèt la te ouvè jodia nan kè Old San Juan, Pòtoriko. Biwo a 
ap ankouraje vwayaj nan 11 rejyon vakans inik New York epi devlope sou enpak 
ekonomik endistri touris nan 2014, sa ki depase $100 milya pou premye fwa nan iswa 
eta.   Nouvo biwo a ap travay egalman pou devlope relasyon komès ant Pòtoriko ak 
New York epi fòje opòtinite patenarya pou kontinye devlope pwogram Taste NY. 
Depatman Agrikilti ak Mache sipèvize Taste NY, ankouraje plis pase 1,100 konpayi Eta 
New York ansanm avèk pwodui yo nan magazen Taste NY yo ansanm avèk aktivite 
Taste NY pandan tout ane a, sa ki lakoz nan plis pase $5 milyon nan revni brit nan 
2015.  
 
Biwo Sant Dekouvèt la ap prezante sòs ki fèt New York, siwo myèl, konfiti, siwo erab ak 
yon kantite lòt pwodui ki fèt nan New York. Sant dekouvèt la ap prezante tou mayo I 
Love NY, chapo, pòt kle, etikèt pou malèt, ansanm avèk lòt machandiz ak atik 
pwomosyon I Love NY. Eta New York se kay atraksyon inik, peyizaj istorik, ak 
destinasyon ki gen renome mondyal, yo tout ap gen ladan materyèl ki disponib nan 
Sant Dekouvèt pou rezidan ak vizitè Pòtoriken yo.  
 
Finansman pou nouvo biwo a te soti nan Empire State Development. Li se premye nan 
kalite sa pou New York nan Pòtoriko, ak premye magazen Taste NY andeyò New York. 
 
Anplis, nan septanm Gouvènè Cuomo ak Prezidan Heastie te pwopoze yon kanpay 
konjwen touris $5 milyon  pou ankouraje vwayaj ant New York ak Pòtoriko.   Kanpay la 
ap ogmante wo nivo vizit ki egziste deja, avèk yon atansyon ki baze sou vwayaj, depans 
touris, ak anjeneral enpak ekonomik pou alafwa Pòtoriko ak  New York. Envestisman 
ranfòse touris kòm katriyèm pi gwo endistri New York epi sipòte angajman Gouvènè 
Cuomo pou ankouraje kreyasyon travay nan chak kwen nan eta.   
 
Prezidan Asanble Eta New York Carl Heastie te deklare: “Jodia se yon lòt egzanp 
sou fason nap travay pou kenbe relasyon solid ant New York ak Pòtoriko– epi itilize 
relasyon sa pi byen pou kominote nou yo.  Mwen kontan anpil paske zanmi nou yo nan 
Pòtoriko ap anmezi pou goute kèk nan pi bon pwodui fèm nou yo tankou siwo ak yogout 
ki fèt  New York, menm jan ke mwen te fè pandan dènye mwa ki sot pase yo.   Map rete 
tann pou m wè yon ogmantasyon nan akò komèsyal la byento.   Mwen espere ke sa se 
kòmansman yon gwo ekspansyon lavant nan pwodui New York yo nan Karayib la.” 
 
Manm Asanble Marcos Crespo te deklare, “Anons jodia reprezante yon opòtinite 

enpòtan pou konekte avèk patnè Pòtoriken nou yo epi kontinye delvope patenarya 
ekonomik solid ant Eta New York ak Pòtoriko.  Mwen fyè pou m devlope sou menm 
eritaj ak eksperyans ke gouvènman nou yo pataje e ouvèti jodia nan Biwo Komès ak 
Touris Eta New York se yon lòt pwogrè nan vwayaj sa.   Mwen remèsye Gouvènè a pou 
angajman san fayit la pou amelyore sante ekonomik Pòtoriko e map rete tann pou m 
kontinye dyalòg la epi mete Pòtoriko sou chemen nan direksyon yon avni ki pi briyan.   
 
Prezidan Konsèy Vil New York Melissa Mark Viverito te deklare: “Eritaj ke New York 
ak Pòtoriko pataje se youn ki remonte depi plizyè jenerasyon, e jodia se osijè pou 
kenbe eritaj sa pi fò non sèlman nan mwa ak semèn kap vini yo, men pou pwochen 
jenerasyon yo.    Mwen fyè pou m wè premye Biwo Eta New York pou Komès ak Touris 
ouvè nan  Pòtoriko, e map rete tann pou yon relasyon ki pi solid ant New York ak 
Pòtoriko ale delavan.” 
 
Prezidan, PDG & Komisyonè Empire State Development Howard Zemsky te 
deklare: “Nap travay pou divèsifye epi elaji ekonomi nou an nan etabli yon biwo komès 
ak touris nan San Juan pou santre sou kwasans ekonomi debaz epi ankouraje vwayaj 
alafwa nan Eta New York ak Pòtoriko.  Ekspozisyon Taste NY ak I Love NY ap pèmèt 
antrepriz ak pwopriyetè biznis New York yo mete pwodui yo devan yon mache tounèf. 
Se yon viktwa pou tout moun e nap rete tann pou n bati relasyon ki pi solid pandan ke 
patenarya sa ap grandi.”  
 
Komisyonè Depatman Agrikilti ak Mache Eta Richard A. Ball te deklare: "Nou 
kontan anpil pou n devlope pwogram Taste NY e pou premye fwa, ouvè yon magazen 
Taste NY andeyò Eta New York. Akoz de gwo sipò Gouvènè a nan endistri agrikilti, nap 
anmezi pou demontre kèk nan pi bon pwodui nou yo ki soti nan eta a mond lan, ede 
pou elaji posibilite agrikiltè ak pwodiktè yo pou nouvo mache epi pwomote destinasyon 
vwayaj inik New York." 
 
Lis founisè inisyal ki pral prezante nan nouvo magazen Taste NY enkli:  

1. bobbysue’s nuts! (Chappaqua) 
2. Brad’s Organic Salsas (Haverstraw) 
3. Empire Mayonnaise (Brooklyn) 
4. Fly Creek Cider Mill Salsas (Fly Creek) 
5. Gatherers Granola (Schenectady) 
6. Hurd Orchards Sauces (Holley) 
7. JNB Foods (Albany)  
8. Joe’s Jerky (Sherrill) 
9. Kerber’s Farm Preserves (Huntington) 
10. LolaGranola Bar (Croton Falls) 
11. Maple Hill Creamery (Stuyvesant) 
12. Merle Maple Farm Maple Products (Attica) 
13. Mike’s Hot Honey (Brooklyn) 
14. Miss Sydney Chutney (Fuero Bush) 
15. Nelson Farms – Apple Crisp Mix, Peanut Brittle, Chocolate Maple Topping 
(Cazenovia)  



Haitian Creole 

16. North Fork Potato Chips –Sidor Family Farm (Cutchogue) 
17. NYBUZZ Honey (Tivoli) 
18. Old School Favorites (Southampton)  
19. Roni-Sue’s Chocolates (New York) 
20. Saranac Craft Soda (Utica) 
21. Saratoga Peanut Butter Company (Saratoga) 
22. Saratoga Salsa (Saratoga) 
23. Saratoga Spring Water (Saratoga) 
24. Serendipitea Teas (Manhasset) 
25. Shaver-Hill Maple Farm Maple Products (Harpersfield) 
26. Slickepott Caramel Sauce (Delhi) 
27. Tom’s Bootleg BBQ Sauce (Albany) 
28. Weber’s Mustard Condiments (Buffalo) 

 
Enfòmasyon sou Taste NY  
Taste NY se yon inisyativ ki te lanse pa Gouvènè Cuomo nan 2013 pou pwomote 
endistri manje ak bwason New York. Depatman Agrikilti ak Mache te sipèvize l e li te 
kreye opòtinite pou pwodiktè lokal yo pou montre pwodui yo nan gwo aktivite piblik 
tankou Gwo fwa Eta New York ak Super Bowl XLVIII. Pwogram lan te ouvè tou 
magazen nan arè repo otowout ak sant transpòtasyon yo, pèmèt vwayajè yo achte 
pwodui ki fèt nan Eta New York ak pwodui ki fèt lokal. Apeprè 1,100 konpayi lokal te 
patisipe nan opòtinite sa yo, plis relye pwodui yo ak mache manje ak bwason eta kap 
grandi a konsomatè yo toupatou nan mond lan. Pou w jwenn plis enfòmasyon sou 
Taste NY, tanpri vizite www.taste.ny.gov, oswa konekte avèk Taste NY atravè 
Facebook, Twitter, Instagram ak Pinterest. 

